
ՀԻՄՆԱՎՈՐՈՒՄ
«ԲՆԱԳԻՏԱԿԱՆ, ՏԵԽՆՈԼՈԳԻԱԿԱՆ, ՃԱՐՏԱՐԱԳԻՏԱԿԱՆ ԵՎ ՄԱԹԵՄԱՏԻԿԱԿԱՆ (ԲՏՃՄ) ՈՒՂՂՈՒԹՅՈՒՆՆԵՐՈՎ ՊԵՏՈՒԹՅԱՆ ՀԱՄԱՐ ԱՌԱՋՆԱՀԵՐԹ ԵՎ ԿԱՐԵՎՈՐՈՒԹՅՈՒՆ ՆԵՐԿԱՅԱՑՆՈՂ «071403.00.6 ՌԱԴԻՈՏԵԽՆԻԿԱ ԵՎ ԿԱՊ» ՄԱՍՆԱԳԻՏՈՒԹՅԱՆ «071403.03.6 ՀԵՌԱՀԱՂՈՐԴԱԿՑՈՒԹՅՈՒՆ ԵՎ ԱԶԴԱՆՇԱՆՆԵՐԻ ՄՇԱԿՈՒՄ» ԿՐԹԱԿԱՆ ԾՐԱԳՐՈՎ ՀԱՅԱՍՏԱՆԻ ԱԶԳԱՅԻՆ ՊՈԼԻՏԵԽՆԻԿԱԿԱՆ ՀԱՄԱԼՍԱՐԱՆՈՒՄ ՍՈՎՈՐՈՂ ՌԱԶՄԻԿ ԱՐՏԱԿԻ ՄԵԼՔՈՆՅԱՆԻՆ ՏՐՎԱԾ ՏԱՐԿԵՏՈՒՄԸ ԴԱԴԱՐԵՑՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈՒԼԻՍԻ 27-Ի № 1290-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

   1. Ընթացիկ իրավիճակը և իրավական ակտի ընդունման անհրաժեշտությունը.
«Բնագիտական, տեխնոլոգիական, ճարտարագիտական և մաթեմատիկական (ԲՏՃՄ) ուղղություններով պետության համար առաջնահերթ և կարևորություն ներկայացնող «071403.00.6 Ռադիոտեխնիկա և կապ» մասնագիտության «071403.03.6 Հեռահաղորդակցություն և ազդանշանների մշակում» կրթական ծրագրով Հայաստանի ազգային պոլիտեխնիկական համալսարանում սովորող Ռազմիկ Արտակի Մելքոնյանին տրված տարկետումը դադարեցնելու և Հայաստանի Հանրապետության կառավարության 2023 թվականի հուլիսի 27-ի № 1290-Ա որոշման մեջ փոփոխություններ կատարելու մասին»  ՀՀ  կառավարության որոշման նախագիծը մշակվել է՝ հիմք ընդունելով «Զինվորական ծառայության և զինծառայողի կարգավիճակի մասին» Հայաստանի Հանրապետության օրենքի 22‑րդ հոդվածի 7-րդ մասը, Հայաստանի Հանրապետության կառավարության ՀՀ կառավարության 2023 թվականի մարտի 23-ի N 383-Ն որոշման 12-րդ կետը, Հայաստանի ազգային պոլիտեխնիկական համալսարանի ռեկտորի 2024 թվականի մարտի 4-ի «Ռազմիկ Արտակի Մելքոնյանին ՀԱՊՀ-ից հեռացնելու մասին» թիվ 01-05/872 հրամանը և Պաշտպանության նախարարության 2024 թվականի մարտի 20-ի ՊՆ/ԶԿ/2968-2024 գրությունը:

2. Առաջարկվող կարգավորման բնույթը.
«Զինվորական ծառայության և զինծառայողի կարգավիճակի մասին» օրենքի 7-րդ մասի համաձայն  «Հայաստանի Հանրապետության կառավարության որոշմամբ պարտադիր զինվորական ծառայության զորակոչից տարկետում տրվում է նաև բնագիտական, տեխնոլոգիական, ճարտարագիտական և մաթեմատիկական (ԲՏՃՄ) ուղղություններով պետության համար առաջնահերթ և կարևորություն ներկայացնող մասնագիտություններով համապատասխան բուհերում սովորողին: Պարտադիր զինվորական ծառայության զորակոչից տարկետում տրամադրելու կարգը և պայմանները, ինչպես նաև բուհերի և բնագիտական, տեխնոլոգիական, ճարտարագիտական և մաթեմատիկական (ԲՏՃՄ) ուղղություններով համապատասխան մասնագիտությունների  ցանկը  սահմանում է Հայաստանի Հանրապետության կառավարությունը:
Օրենքի այս դրույթն առաջին անգամ կիրառվել է 2023-2024 ուսումնական տարվանից՝ ՀՀ կաավարության 2023 թվականի  մարտի 23-ի  N 383-Ն որոշմամբ սահմանված կարգին և պայմաններին համապատասխան: Այս որոշմամբ  հաստատվել է նաև բնագիտական, տեխնոլոգիական, ճարտարագիտական և մաթեմատիկական (ԲՏՃՄ) ուղղություններով պետության համար առաջնահերթ և կարևորություն ներկայացնող մասնագիտությունների ցանկը, որոնցից մեկով (ըստ կրթական աստիճանների (բակալավր, մագիստրատուրա, ասպիրանտուրա), համապատասխան բուհերում առկա ուսուցմամբ պետության կողմից ուսման վարձի լրիվ փոխհատուցմամբ (անվճար) ընդունված քաղաքացիներին պարտադիր զինվորական ծառայության զորակոչից տրվել է տարկետում:
ՀՀ կառավարության 2023 թվականի հուլիսի 27-ի № 1290-Ա որոշմամբ շարքային կազմի պարտադիր զինվորական ծառայության 2023 թվականի ամառային զորակոչից մինչև ուսումնառության ավարտը /2027 թվականի ամառային զորակոչ/ տարկետում է տրամադրվել նաև Ռազմիկ Արտակի Մելքոնյանին (ծնվ.՝ 27.08.2005 թ., Արարատի մարզ, ք. Արտաշատ, Աբովյան 67)՝ հաշվի առնելով նրա՝ Հայաստանի ազգային պոլիտեխնիկական համալսարանի պետության համար առաջնահերթ և կարևորություն ներկայացնող մասնագիտությունների ցանկում ներառված «Հեռուստահաղորդակցություն և ազդանշանների մշակում» մասնագիտությամբ պետության կողմից  ուսման վարձի լրիվ փոխհատուցմամբ (անվճար)  ընդունվելու հանգամանքը:
Սակայն Ռազմիկ Արտակի Մելքոնյանն անբավարար առաջադիմություն ցուցաբերելու համար 2024 թվականի մարտի 5-ից հեռացվել է Հայաստանի ազգային պոլիտեխնիկական համալսարանից, ինչը հիմք է պարտադիր զինվորական ծառայության զորակոչից նրան տրամադրված  տարկետման դադարեցման:
Ելնելով վերոգրյալից՝ անհրաժեշտություն է առաջացել համապատասխան փոփոխություններ կատարել Հայաստանի Հանրապետության կառավարության 2023 թվականի հուլիսի 27-ի «Բնագիտական, տեխնոլոգիական, ճարտարագիտական, մաթեմատիկական (ԲՏՃՄ) ուղղություններով պետության համար առաջնահերթ և կարևորություն ներկայացնող մասնագիտություններով համապատասխան բուհերում սովորող քաղաքացիներին շարքային կազմի պարտադիր զինվորական ծառայության 2023 թվականի ամառային զորակոչից տարկետում տալու մասին» № 1290-Ա որոշման մեջ՝ ուժը կորցրած ճանաչելով որոշման  3-րդ կետի 90-րդ ենթակետը: Արդյունքում, կորցնելով  տարկետման իրավունքը,  Ռազմիկ Արտակի Մելքոնյանը դառնում է պարտադիր զինվորական ծառայության զորակոչի ենթակա՝ օրենքով սահմանված կարգով:
3. Նախագծի մշակման գործընթացում ներգրավված ինստիտուտները և անձինք.
    Կրթության, գիտության, մշակույթի և սպորտի նախարարություն, Պաշտպանության նախարարություն:

  4. Ակնկալվող արդյունքը.
Նախագծի ընդունման արդյունքում կդադարեցվի Հայաստանի ազգային պոլիտեխնիկական համալսարանի «Հեռուստահաղորդակցություն և ազդանշանների մշակում» մասնագիտությամբ ուսումնառության նպատակով Ռազմիկ Արտակի Մելքոնյանին  տրամադրված պարտադիր զինվորական ծառայության զորակոչից  տարկետումը՝  բուհում  ուսումնառությունը ընդհատելու հանգամանքով պայմանավորված:

5. ՀՀ կառավարության որոշման նախագծի ընդունման կապակցությամբ լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվող փոփոխությունների մասին
«Բնագիտական, տեխնոլոգիական, ճարտարագիտական և մաթեմատիկական (ԲՏՃՄ) ուղղություններով պետության համար առաջնահերթ և կարևորություն ներկայացնող «071403.00.6 Ռադիոտեխնիկա և կապ» մասնագիտության «071403.03.6 Հեռահաղորդակցություն և ազդանշանների մշակում» կրթական ծրագրով Հայաստանի ազգային պոլիտեխնիկական համալսարանում սովորող Ռազմիկ Արտակի Մելքոնյանին տրված տարկետումը դադարեցնելու և Հայաստանի Հանրապետության կառավարության 2023 թվականի հուլիսի 27-ի № 1290-Ա որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական բյուջեում ծախսերի ու եկամուտների էական ավելացում կամ նվազեցում չի նախատեսվում:

6. ՀՀ կառավարության որոշման նախագծի ընդունման կապակցությամբ այլ իրավական ակտերի նախագծերի կամ դրանց ընդունման անհրաժեշտության բացակայության մասին
	Նախագծի ընդունմամբ այլ իրավական ակտերում փոփոխություններ կատարելու անհրաժեշտությունը բացակայում է:
7. Կապը ռազմավարական փաստաթղթերի հետ. 
Ռազմավարական փաստաթղթերի հետ կապը բացակայում է:









	

